
তথ্যবিবরণী                                                                                                              নম্বর: ১০৬৬
১৭ই মার্চ মুজিববর্ষের সমাপনী উৎসব হচ্ছে টুঙ্গিপাড়ায়

ঢাকা, ১ চৈত্র (১৫ মার্চ) :

আগামী ১৭ই মার্চ জাতির পিতা বঙ্গবন্ধু শেখ মুজিবুর রহমানের ১০৩তম জন্মদিন ও জাতীয় শিশু দিবসে জাতির পিতার প্রতি বিনম্র শ্রদ্ধা নিবেদনের উদ্দেশ্যে প্রধানমন্ত্রী শেখ হাসিনার সদয় নির্দেশনা অনুযায়ী জাতীয় বাস্তবায়ন কমিটির উদ্যোগে এবং মহিলা ও শিশু বিষয়ক মন্ত্রণালয়ের সহযোগিতায় টুঙ্গিপাড়ায় আয়োজিত হবে “টুঙ্গিপাড়া: হৃদয়ে পিতৃভূমি” প্রতিপাদ্যে মুজিববর্ষের সমাপনী অনুষ্ঠান। বিদ্যমান কোভিড-১৯ পরিস্থিতিতে স্বাস্থ্যবিধি অনুসরণ করে আয়োজিত দিনব্যাপী এ অনুষ্ঠানে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় কমিটি এবং বাস্তবায়ন কমিটির সদস্যবৃন্দসহ বিভিন্ন অতিথিবৃন্দ অংশগ্রহণ করবেন। গণপ্রজাতন্ত্রী বাংলাদেশ সরকারের মাননীয় প্রধানমন্ত্রী বঙ্গবন্ধুকন্যা শেখ হাসিনা অনুষ্ঠানে সভাপতিত্ব করবেন এবং বঙ্গবন্ধুকন্যা শেখ রেহানা এ আয়োজনে উপস্থিত থাকবেন বলে আশা করা হচ্ছে। 

১৭ই মার্চ জাতির পিতার সমাধিসৌধ কমপ্লেক্সের ১নং গেট সংলগ্ন এলাকায় দিনব্যাপী আয়োজিত অনুষ্ঠানমালায় রয়েছে জাতির পিতার সমাধিসৌধে শ্রদ্ধা নিবেদন, আলোচনা সভা ও সাংস্কৃতিক অনুষ্ঠান। অনুষ্ঠানে স্বাগত বক্তব্য প্রদান করবেন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধরী। থাকবে শিশুদের পক্ষ থেকে বক্তব্য। এরপর শুভেচ্ছা বক্তব্য রাখবেন মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা, বাংলাদেশ আওয়ামী লীগের সভাপতিমণ্ডলীর সদস্য মুহাম্মদ ফারুক খান এমপি এবং বাংলাদেশ আওয়ামী লীগের সভাপতিমণ্ডলীর সদস্য শেখ ফজলুল করিম সেলিম এমপি। অনুষ্ঠানটি টেলিভিশন চ্যানেল, অনলাইন মিডিয়া এবং সোশ্যাল মিডিয়ায় সরাসরি সম্প্রচার করা হবে।

মুজিববর্ষের সমাপনী অনুষ্ঠান "টুঙ্গিপাড়া: হৃদয়ে পিতৃভূমি" প্রতিপাদ্যকে উপজীব্য করে ১৭ই মার্চ দুপুর ১২:৩০টায় জাতির পিতার সমাধিসৌধে শ্রদ্ধা নিবেদন এবং দুপুর ২:৩০ থেকে বিকাল ৪.৪০ পর্যন্ত আলোচনা সভা ও সাংস্কৃতিক অনুষ্ঠানের আয়োজন করা হয়েছে। ১৮ই মার্চ থেকে উক্ত মঞ্চে বাংলাদেশ আওয়ামী লীগের সহযোগিতায় এবং জেলা প্রশাসন, বিভিন্ন মন্ত্রণালয় ও বিভাগের ব্যবস্থাপনায় প্রতিদিন আলোচনা অনুষ্ঠানের আয়োজন করা হবে, যেখানে অংশ নেবেন দেশের বরেণ্য রাজনীতিবিদ, শিক্ষাবিদ, মন্ত্রী, সাংসদসহ বিশিষ্ট আলোচকবৃন্দ। এছাড়া ২১ মার্চ থেকে ২৬ মার্চ পর্যন্ত টুঙ্গিপাড়াস্থ সরকারি শেখ মুজিবুর রহমান কলেজ মাঠে বাংলাদেশ শিল্পকলা একাডেমি, জেলা প্রশাসন ও বাংলাদেশ লোকশিল্প ফাউন্ডেশনের সহায়তায় ‘‘মুজিববর্ষ লোকজ মেলা’’ অনুষ্ঠিত হবে। এই মেলায় প্রতিদিন বঙ্গবন্ধু, বাংলাদেশ ও মুক্তিযুদ্ধের ওপর বিভিন্ন চলচ্চিত্র প্রদর্শন, স্যুভেনির প্রকাশ, পোস্টার প্রদর্শনসহ সাংস্কৃতিক অনুষ্ঠানের আয়োজন থাকবে।
#

নাসরীন/এনায়েত/রফিকুল/সেলিম/২০২২/২২৫০ ঘণ্টা

তথ্যবিবরণী                                                                                                              নম্বর: ১০৬৫
‘ছুটির ঘণ্টা’ খ্যাত চলচ্চিত্র পরিচালক আজিজুর রহমানের 
ইন্তেকালে তথ্য ও সম্প্রচার মন্ত্রীর শোক

ঢাকা, ১ চৈত্র (১৫ মার্চ) :
বিখ্যাত চলচ্চিত্র 'ছুটির ঘণ্টা' সিনেমার পরিচালক আজিজুর রহমানের ইন্তেকালে গভীর শোক ও দুঃখ প্রকাশ করেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

কানাডার একটি হাসপাতালে চিকিৎসাধীন অবস্থায় সোমবার বাংলাদেশ সময় রাত সাড়ে ১১টায় এই চলচ্চিত্র প্রতিভার মৃত্যু সংবাদে মন্ত্রী প্রয়াতের বিদেহী আত্মার শান্তি কামনা করেন এবং তাঁর শোকসন্তপ্ত পরিবার ও গুণগ্রাহীদের প্রতি গভীর সমবেদনা জানান।

ড. হাছান বলেন, ময়মনসিংহের লোককথা নিয়ে ‘সাইফুল মূলক বদিউজ্জামান’ এর মতো ঐতিহ্যভিত্তিক চলচ্চিত্র নির্মাণের মধ্য দিয়ে আত্মপ্রকাশ করে আজিজুর রহমান অনেক যুগজয়ী সিনেমা পরিচালনা করেছেন। ‘ছুটির ঘণ্টা’সহ তাঁর অর্ধশতাধিক সিনেমার জীবনধর্মী বক্তব্যের মধ্য দিয়ে তিনি বেঁচে থাকবেন। 

আজিজুর রহমান পরিচালিত ৫৪টি সিনেমার মধ্যে ‘অশিক্ষিত’, ‘মাটির ঘর’, ‘জনতা এক্সপ্রেস’, ‘সাম্পানওয়ালা’, ‘ডাক্তার বাড়ি’, ‘গরমিল’, ‘সমাধান’ সর্বাধিক উল্লেখযোগ্য। 

#

আকরাম/এনায়েত/রফিকুল/সেলিম/২০২২/২১৪০ ঘণ্টা

তথ্যবিবরণী                                                                                                              নম্বর: ১০৬৪
স্বাধীনতা যুদ্ধে নারীদের আত্মত্যাগ বাঙালি জাতি চিরকাল মনে রাখবে

                                                           -- বস্ত্র ও পাট মন্ত্রী

ঢাকা, ১ চৈত্র (১৫ মার্চ) :
বস্ত্র ও পাট মন্ত্রী গোলাম দস্তগীর গাজী, বীরপ্রতীক, বলেছেন, স্বাধীনতা যুদ্ধে নারীদের আত্মত্যাগ বাঙালি জাতি চিরকাল মনে রাখবে। প্রধানমন্ত্রী শেখ হাসিনার নেতৃত্বাধীন বর্তমান সরকার একাত্তরে পাকিস্তানি বাহিনী ও তার দোসরদের হাতে নির্যাতিত বীরকন্যাদের মুক্তিযোদ্ধার স্বীকৃতি প্রদান করেন। 

আজ ঢাকার রাওয়া মহান মুক্তিযুদ্ধে পাক হানাদার বাহিনীর হাতে নির্যাতিতা বীরকন্যাদের সহযোগিতার জন্য প্রতিষ্ঠিত ‘চেষ্টা নারী সংগঠন’ এর উদ্যোগে স্বাধীনতার মাসে ৫ জন বীরকন্যাকে সম্মাননা প্রদান অনুষ্ঠানে  সাংবাদিকদের একথা জানান মন্ত্রী। 

মন্ত্রী বলেন, মুক্তিযুদ্ধের ৯ মাসে অনেক বাংলাদেশি নারী নির্যাতনের শিকার হয়েছেন। জাতির পিতা বঙ্গবন্ধু শেখ মুজিবুর রহমান স্বাধীনতার পর পাকিস্তান সেনাবাহিনীর হাতে নির্যাতিত নারীদের যথাযোগ্য সম্মান এবং মর্যাদা দেবার জন্য সকলকে নির্দেশনা প্রদান করেন। এছাড়া জাতির পিতা তাদেরকে সামাজিকভাবে পুর্নবাসন করার উদ্যোগ নিয়েছিলেন। তিনি বলেন, তারপরও অনেক নারী স্বাধীনতায় তাদের অবদানের যোগ্য মর্যাদা পাননি। সেই অধিকার আদায়ে নারীদেরই এগিয়ে আসতে হবে। নারীদের অবদান ইতিহাসে লিপিবদ্ধ না হলে মক্তিযুদ্ধের সার্বিক ইতিহাস পূর্ণতা পাবে না। 

উল্লেখ্য, ২০১১ সালে প্রতিষ্ঠার পর থেকেই ‘চেষ্টা’ নারী সংগঠনটি বাংলাদেশের ৬৪ টি জেলায় বীরকন্যাদের সামাজিক, অর্থনৈতিক ও স্বাস্থ্য সমস্যা সমাধানে কাজ করে যাচ্ছে। বীর কন্যাদের মুক্তিযোদ্ধা হিসেবে সার্টিফিকেট প্রাপ্তি ও তাদের মাসিক ভাতা প্রাপ্তিতে সংগঠনটি বিশেষ অবদান রেখে চলছে। 

অনুষ্ঠানে বিরোধী দলের চিপ হুইপ মোঃ মসিউর রহমান রাঙা, এমপি;  মেহের আফরোজ চুমকি, এমপি প্রমুখ উপস্থিত ছিলেন।
#

সৈকত/এনায়েত/সঞ্জীব/রফিকুল/মাহমুদ/সেলিম/২০২২/২০৪০ ঘণ্টা

তথ্যবিবরণী                                                                                                                                   নম্বর : ১০৬৩
রাষ্ট্রপতির সাথে যুক্তরাষ্ট্রের রাষ্ট্রদূত ও মালদ্বীপে নিযুক্ত হাইকমিশনারের সাক্ষাৎ
ঢাকা, ১ চৈত্র (১৫ মার্চ) :


বাংলাদেশের বিভিন্ন খাতে বিনিয়োগ বাড়াতে যুক্তরাষ্ট্রের বিনিয়োগকারীদের প্রতি আহ্বান জানিয়েছেন রাষ্ট্রপতি মোঃ আবদুল হামিদ। 


আজ বাংলাদেশে নবনিযুক্ত যুক্তরাষ্ট্রের রাষ্ট্রদূত PETER D HAAS রাষ্ট্রপতির কাছে তাঁর পরিচয়পত্র পেশ করতে গেলে তিনি এ আহ্বান জানান।

বঙ্গভবনে পৌঁছলে প্রেসিডেন্ট গার্ড রেজিমেন্টের একটি চৌকস দল নবনিযুক্ত রাষ্ট্রদূতকে গার্ড অভ্ অনার প্রদান করে।

নতুন রাষ্ট্রদূতকে স্বাগত জানিয়ে রাষ্ট্রপতি মোঃ আবদুল হামিদ বলেন, যুক্তরাষ্ট্রের সাথে বাংলাদেশের সম্পর্ক অত্যন্ত চমৎকার এবং এ সম্পর্ক কূটনীতির পাশাপাশি বাণিজ্য-বিনিয়োগসহ বিভিন্ন ক্ষেত্রে বিস্তৃত হয়েছে।

 রোহিঙ্গা সমস্যার সমাধানে যুক্তরাষ্ট্রের ভূমিকার কথা তুলে ধরে রাষ্ট্রপতি আশা প্রকাশ করেন রোহিঙ্গারা যাতে সম্মানের সাথে নিজ দেশে ফিরে যেতে পারে সে ব্যাপারে মিয়ানমারের ওপর যুক্তরাষ্ট্রের চাপ প্রয়োগ অব্যাহত থাকবে। কোভিড মোকাবিলায় বাংলাদেশকে টিকাসহ অন্যান্য সহযোগিতা করায় যুক্তরাষ্ট্রের সরকার ও জনগণকে ধন্যবাদ জানান রাষ্ট্রপতি। 


সাক্ষাৎকালে যুক্তরাষ্ট্রের নতুন রাষ্ট্রদূত দায়িত্ব পালনে রাষ্ট্রপতির সার্বিক সহযোগিতা কামনা করেন। 


পরে মালদ্বীপে নবনিযুক্ত বাংলাদেশের হাইকমিশনার রিয়ার এডমিরাল এস এম আবুল কালাম আজাদ বঙ্গভবনে রাষ্ট্রপতি মোঃ আবদুল হামিদের সঙ্গে সাক্ষাৎ করেন। সাক্ষাৎকালে নতুন হাইকমিশনার  দায়িত্ব পালনে রাষ্টপতির দিক নির্দেশনা এবং সহযোগিতা কামনা করেন।

রাষ্ট্রপতি বলেন, সম্প্রতি বাংলাদেশের প্রধানমন্ত্রী শেখ হাসিনা এবং মালদ্বীপের রাষ্ট্রপতির পারস্পরিক সফর বিনিময়ের ফলে দুই দেশের মধ্যে বিদ্যমান সম্পর্কে নতুন অধ্যায় সূচিত হয়েছে। রাষ্ট্রপতি দু’দেশের মধ্যে সম্পর্ক উন্নয়নের পাশাপাশি বাণিজ্য ও বিনিয়োগ বৃদ্ধিসহ মালদ্বীপে প্রবাসী বাংলাদেশিদের কল্যাণে কাজ করতে নতুন হাইকমিশনারকে পরামর্শ দেন।

রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, প্রেস সচিব মোঃ জয়নাল আবেদীন এবং সচিব সংযুক্ত মোঃ ওয়াহিদুল ইসলাম খান এ সময় উপস্থিত ছিলেন।
#
ইমরানুল/পাশা/রাহাত/এনায়েত/রফিকুল/মাহমুদ/জয়নুল/২০২২/২০০০ঘণ্টা 

তথ্যবিবরণী     







                            নম্বর : ১০৬২
দ্রব্যমূল্য নিয়ে দ্বিচারিতা করছে বিএনপি

                     --তথ্য ও সম্প্রচার মন্ত্রী

ঢাকা, ১ চৈত্র (১৫ মার্চ) : 

তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, দ্রব্যমূল্য নিয়ে বিএনপি দ্বিচারিতা করছে।  

আজ ঢাকায় একুশে বইমেলায় গ্রন্থমোড়ক উন্মোচন মঞ্চে বঙ্গবন্ধু, সাহিত্য, রাজনীতি ও গণমাধ্যম বিষয়ক পাঁচটি গ্রন্থের মোড়ক উন্মোচন শেষে দ্রব্যমূল্য নিয়ে বিএনপির মন্তব্য বিষয়ে সাংবাদিকদের প্রশ্নের জবাবে মন্ত্রী একথা বলেন। ড. হাছান বলেন, 'বিএনপি ভেতরে ভেতরে পণ্যমূল্য বৃদ্ধি করার জন্য অসাধু ব্যবসায়ীদের তাল দিচ্ছে, উৎসাহ দিচ্ছে আর মাঠে লোক দেখানো কর্মসূচি পালন করছে, যেটি তাদের দ্বি-চারিতা।' 

বিএনপিনেতা রুহুল কবির রিজভীর 'উন্নয়নের নামে ক্ষমতাসীনদের বিদেশে টাকা পাচার' মন্তব্যের জবাবে সম্প্রচারমন্ত্রী বলেন, 'তাদের নেতা তারেক রহমান এবং বেগম খালেদা জিয়ার দ্বিতীয় পুত্র কোকোর টাকা পাচার এফবিআই উদঘাটন করেছে এবং সেই টাকা সিঙ্গাপুর থেকে বাংলাদেশে বাংলাদেশে ফেরত আনা হয়েছে। তারেক রহমানের অর্থ পাচারের ব্যাপারে এফবিআই এসে বাংলাদেশে স্বাক্ষর দিয়ে গেছে।'

ড. হাছান বলেন, 'যাদের নেতারা অর্থ পাচারের সাথে যুক্ত, যাদের নেতৃত্বে বাংলাদেশ দুর্নীতিতে পরপর পাঁচবার চ্যাম্পিয়ন হয়েছে, তারা যখন সারা অঙ্গে গন্ধ মেখে এ নিয়ে কথা বলেন, তখন মানুষ হাসে। রিজভী সাহেবের এ বক্তব্য হাস্যকর। তাদেরকে আয়নায় নিজেদের চেহারাটা দেখার জন্য অনুরোধ জানাচ্ছি।'

আজকে বাংলাদেশ যেভাবে এগিয়ে যাচ্ছে সমস্ত পৃথিবী তার প্রশংসা করছে, বিশ্বব্যাংক প্রশংসা করছে, মার্কিন যুক্তরাষ্ট্রের প্রেসিডেন্ট প্রশংসা করছে, জাতিসংঘের মহাসচিব প্রশংসা করছে, এতে তাদের গাত্রদাহ হয় বিধায় তারা এ ধরনের বিভ্রান্তিকর কথা বলে, বলেন তিনি। 

গণমাধ্যমে দ্রব্যমূল্যের প্রতিফলনের বিষয়ে সম্প্রচার মন্ত্রী বলেন, 'কিছু পত্রপত্রিকা ও টেলিভিশন চ্যানেলে আমরা দেখতে পাচ্ছি যে কেউ পণ্য না পেলে সেটিই প্রচার করা হচ্ছে কিন্তু হাজার হাজার মানুষ যে পণ্য নিয়ে খুশি হয়ে যাচ্ছে সেটি প্রচার করা হচ্ছে না -সেটি দুঃখজনক।' 

করোনা এবং ইউক্রেন যুদ্ধের কারণে সমগ্র পৃথিবীতে দ্রব্যমূল্য প্রায় ষাট শতাংশ বেড়েছে উল্লেখ করে আওয়ামী লীগের যুগ্ম সাধারণ সম্পাদক হাছান বলেন, প্রধানমন্ত্রী শেখ হাসিনার সরকার পণ্যমূল্য বৃদ্ধি নিয়ে যথাযথ ব্যবস্থা নিয়েছে এবং অন্যান্য দেশ এমনকি আশপাশের দেশ ভারত, পাকিস্তানের তুলনায় দেশে মূল্যবৃদ্ধি অনেক কম। আমাদের সরকার অসাধু ব্যবসায়ীদের বিরুদ্ধেও কঠোর ব্যবস্থা গ্রহণ করছে। টিসিবি’র মাধ্যমে এক কোটি স্বল্প আয়ের মানুষের জন্য স্বল্পমূল্যে নিত্যপণ্য বিক্রির ব্যবস্থা নেয়া হয়েছে।

এর আগে রাজনীতিক রাশেক রহমান রচিত ‘প্রণয়ের রাজনীতি’, কৃষিবিদ সালেহ মোহাম্মদ রশীদ অলক গ্রন্থিত ‘গণমাধ্যমে হাতেখড়ি’, বঙ্গবন্ধুর অসমাপ্ত আত্মজীবনী অবলম্বনে তথ্য ক্যাডার কর্মকর্তা আফরোজা নাইচ রিমা'র কাব্যগ্রন্থ ‘শতবর্ষে শত কবিতা’, কবি সৌমিত্র দেব সম্পাদিত প্রবন্ধ সংকলন ‘বঙ্গবন্ধুই বাংলাদেশ’ এবং সাংবাদিক সাজেদা পারভীন সাজু'র কাব্যগ্রন্থ 'অপেক্ষা'র মোড়ক উন্মোচন করেন তথ্য ও সম্প্রচার মন্ত্রী ড. হাছান মাহমুদ। 

জাতীয় সংসদের হুইপ আবু সাঈদ আল মাহমুদ স্বপন এমপি, স্বেচ্ছাসেবক লীগের কেন্দ্রীয় সভাপতি নির্মল রঞ্জন গুহ, সাধারণ সম্পাদক আফজালুর রহমান বাবু, অল ইউরোপিয়ান আওয়ামী লীগের সভাপতি এম নজরুল ইসলাম, বাংলা একাডেমির উপপরিচালক ড. শাহাদাৎ হোসেন নিপু, কবি রেবেকা শিল্পী, গ্রন্থকার, প্রকাশক ও অতিথিবৃন্দ এসময় উপস্থিত ছিলেন। 

#

আকরাম/পাশা/রাহাত/এনায়েত/সঞ্জীব/মাহমুদ/সেলিম/২০২২/১৯৪০ ঘণ্টা
তথ্যবিবরণী                                                                                                                                         নম্বর : ১০৬১
১৬ মার্চ থেকে ই-পাসপোর্ট সেবা কার্যক্রম চলমান থাকবে
ঢাকা, ১ চৈত্র (১৫ মার্চ) :


ইমিগ্রেশন ও পাসপোর্ট অধিদপ্তরের ডিজাস্টার রিকভারি সাইট (ডিআরএস)-এ ওএটি এবং ফেইল ওভার টেস্ট কার্যক্রম গ্রহণ করায় ১৫ ও ১৬ মার্চ এই দুই দিন ই-পাসপোর্ট সেবা কার্যক্রম বন্ধ রাখার সিদ্ধান্ত গৃহীত হয়েছিল। তবে, উক্ত ওএটি এবং ফেইল ওভার টেস্ট আজ ১৫ মার্চ সফলভাবে সম্পন্ন হওয়ায় আগামী ১৬ মার্চ  থেকে 

ই-পাসপোর্ট সেবা কার্যক্রম চলমান থাকবে।

ইমিগ্রেশন ও পাসপোর্ট অধিদপ্তর প্রেরিত এক সংবাদ বিজ্ঞপ্তির মাধ্যমে এ তথ্য জানা যায়।
#

ইসলাইল/পাশা/রাহাত/এনায়েত/সঞ্জীব/মাহমুদ/জয়নুল/২০২২/১৯৪০ঘণ্টা
তথ্যবিবরণী                                                                                                                          নম্বর : ১০৬০
ভোক্তাকেও অধিকার রক্ষায় সচেতন হতে হবে
                                       -- বাণিজ্যমন্ত্রী
ঢাকা, ১ চৈত্র (১৫ মার্চ) :


বাণিজ্যমন্ত্রী টিপু মুনশি বলেছেন, ভোক্তাকেও অধিকার রক্ষায় সচেতন হতে হবে। আমরা সবাই ভোক্তা, একজন ব্যবসায়ীও ভোক্তা। একজন ভোক্তার অধিকার রক্ষায় সবাইকে কাজ করতে হবে। সরকার ভোক্তার অধিকার রক্ষায় আইন করেছে। আইনের কঠোর প্রয়োগ করা হচ্ছে। ভোক্তা সচেতন হলে আইন প্রয়োগ সহজ হয়। ভোক্তার অধিকার নিশ্চিত করতে জাতীয় ভোক্তা অধিকার সংরক্ষণ অধিদফতর ‘ভোক্তা বাতায়ন’ শীর্ষক হটলাইন সার্ভিস চালু করেছে। যে কোন ভোক্তার অধিকার ক্ষুণ্ন হলে ১৬১২১ নম্বরে ফোন করলেই প্রতিকার পাওয়া যাবে। ভোক্তাকে উৎসাহিত করতে অভিযোগ প্রমাণিত হলে আরোপিত জরিমানার ২৫ শতাংশ তাৎক্ষণিকভাবে ভোক্তা পাচ্ছেন। জাতীয় ভোক্তা অধিকার সংরক্ষণ অধিদফতরের কার্যপরিধি, বিভাগ, জেলা, উপজেলা এবং ইউনিয়ন পর্যায়ে বাড়ানো হয়েছে। সম্মিলিতভাবে কাজ করলে ভোক্তার অধিকার রক্ষা করা সহজ হবে।

মন্ত্রী আজ ঢাকায় ওসমানী স্মৃতি মিলনায়তনে জাতীয় ভোক্তা অধিকার সংরক্ষণ অধিদফতর আয়োজিত ‘বিশ^ভোক্তা অধিকার দিবস-২০২২’ এর আলোচনা সভায় প্রধান অতিথির বক্তৃতায় এসব কথা বলেন। এবারে দিবসটির প্রতিপাদ্য নির্ধারণ করা হয়েছে ‘ ডিজিটাল আর্থিক ব্যবস্থায় ন্যায্যতা’। 


বাণিজ্যমন্ত্রী টিপু মুনশি বলেন, জাতির পিতা বঙ্গবন্ধু শেখ মুজিবুর রহমানের আহ্বানে যুদ্ধ করে দেশ স্বাধীন করেছি। স্বাধীন দেশের সুবিধা সবার জন্য নিশ্চিত করতে হবে। বঙ্গবন্ধুর স্বপ্ন বাস্তবায়নের জন্য প্রধানমন্ত্রী শেখ হাসিনা দিন-রাত পরিশ্রম করছেন। দেশের মানুষ এখন ডিজিটাল সুবিধা ভোগ করছে। সেই ডিজিটাল সুবিধার অনৈতিক সুবিধা যাতে কেউ নিতে না পারে, সে বিষয়ে সকলকে সচেতন থাকতে হবে। আন্তর্জাতিক বাজারে কিছু পণ্যের মূূল্য বৃদ্ধি পেয়েছে, সে সুযোগে যাতে কেউ অনৈতিকভাবে লাভবান হতে না পারেন, সে বিষয়ে সকলকে সচেতন থাকতে হবে। সরকার মাঠ প্রশাসনকে সাথে নিয়ে কাজ করে যাচ্ছে।
 
বাণিজ্য মন্ত্রণালয়ের সিনিয়র সচিব তপন কান্তি ঘোষের সভাপতিত্বে আলোচনায় অংশ নেন শিল্প মন্ত্রণালয়ের সচিব জাকিয়া সুলতানা, এফবিসিসিআই এর প্রেসিডেন্ট মো. জসিম উদ্দিন, কনজুমারস এসোসিয়েশন অভ্ বাংলাদেশ এর সভাপতি গোলাম রহমান। অনুষ্ঠানে স্বাগত বক্তব্য রাখেন জাতীয় ভোক্তা অধিকার সংরক্ষণ অধিদফতরের মহাপরিচালক এ এইচ এম সফিকুজ্জামান।
#

বকসী/পাশা/রাহাত/এনায়েত/সঞ্জীব/মাহমুদ/জয়নুল/২০২২/১৯৩০ঘণ্টা

তথ্যবিবরণী     







                        নম্বর : ১০৫৯
শিখন ঘাটতি পূরণে প্রয়োজনীয় কোর্সের ব্যবস্থা করা হবে

                                            -- শিক্ষা উপমন্ত্রী

ঢাকা, ১ চৈত্র (১৫ মার্চ) : 

শিক্ষা উপমন্ত্রী মহিবুল হাসান চৌধুরী বলেছেন, শিখন ঘাটতি পূরণে রিমিডিয়াল কোর্স পলিটেকনিক ইনস্টিটিউটে ভর্তির ক্ষেত্রে প্রতিবন্ধক হবে না। তিনি বলেন, পলিটেকনিকে ভর্তি হওয়া শিক্ষার্থীদের মাঝে যাদের শিখন ঘাটতি রয়েছে তাদের জন্য প্রয়োজনীয় কিছু কোর্সের ব্যবস্থা করা হবে। ডিপ্লোমা ডিগ্রিধারীদের আরো উৎপাদনমুখী করতে ব্যবহারিক শিক্ষণের ওপর জোর দিয়ে সিলেবাস প্রণয়ন করার কথা বলেন শিক্ষা উপমন্ত্রী।

মন্ত্রী আজ ঢাকার কাকরাইলে  আইডিইবি ভবনে বাংলাদেশ বেসরকারি পলিটেকনিক উদ্যোক্তা সমিতির 
দ্বি-বার্ষিক সম্মেলনের উদ্বোধনী অনুষ্ঠানে প্রধান অতিথির বক্তব্যে এসব কথা বলেন।

উপমন্ত্রী বলেন, পলিটেকনিকে ভর্তির ক্ষেত্রে বয়সের বাধা তুলে দেওয়া হয়েছে। এর ফলে গতানুগতিক ধারায় উচ্চ শিক্ষা সমাপ্ত করেও পছন্দমতো ট্রেডে ডিপ্লোমা ডিগ্রি নিয়ে কর্মসংস্থানের সুযোগ লাভ করা যাবে।

সংগঠনের সভাপতি মোঃ শামসুর রহমানের সভাপতিত্বে অনুষ্ঠানে অন্যান্যের  মাঝে বক্তব্য রাখেন সংসদ সদস্য মোঃ ছানোয়ার হোসেন, কারিগরি শিক্ষা অধিদপ্তরের মহাপরিচালক ড. মোঃ ওমর ফারুক, বাংলাদেশ কারিগরি শিক্ষা বোর্ডের চেয়ারম্যান মোঃ আলী আকবর খান।

উপমন্ত্রী কারিগরি শিক্ষার উন্নয়নে বেসরকারি পলিটেকনিক উদ্যোক্তাদের সরকারের পক্ষে সকল ধরনের নীতিগত সহয়তা প্রদানের আশ্বাস দেন। তিনি প্রায়োগিক এ শিক্ষার গুণগত মান বজায় রেখে পাঠদান কার্যক্রম জোরদার করার জন্য বেসরকারি উদ্যোক্তাদের পরামর্শ দেন।

#
জাহিদ/পাশা/রাহাত/এনায়েত/সঞ্জীব/মাহমুদ/সেলিম/২০২২/১৮৪০ ঘণ্টা

                       নম্বর : ১০৫৮
মোবাইল ডেটার মেয়াদহীনতার যুগে বাংলাদেশ
                  -- ডাক ও টেলিযোগাযোগ মন্ত্রী

ঢাকা, ১ চৈত্র (১৫ মার্চ) : 

গ্রাহক স্বার্থ রক্ষায় রাষ্ট্রীয় মালিকানাধীন টেলিটকের  ইন্টারনেট ডেটার  মেয়াদের সীমাবদ্ধতা থাকবে না। অর্থাৎ যত দিন  ডেটার ব‌্যালেন্স  থাকবে ততদিন গ্রাহক তার ক্রয়কৃত ডেটা ব‌্যবহার করতে পারবেন। ডাক ও টেলিযোগাযোগ মন্ত্রী মোস্তাফা জব্বার গ্রাহক স্বার্থ বিবেচনায় আজ এ ঘোষণা দেন। জাতির পিতা বঙ্গবন্ধু শেখ মুজিবুর রহমানের জন্মদিন ১৭ মার্চ থেকে টেলিটক এই ব‌্যবস্থা কার্যকর করবে। তিনি বলেন, বিশ্বে এই প্রথমবারের মতো মোবাইল ডেটার কোন মেয়াদ রাখার সীমাবদ্ধতা থেকে বাংলাদেশ বেরিয়ে এলো। টেলিটকের পর অন‌্য অপারেটরসমূহ পর্যায়ক্রমে এই ব‌্যবস্থা চালু করবে বলে  মন্ত্রী দৃঢ় আশাবাদ ব‌্যক্ত করেন।  তিনি বলেন,  আমার ডেটা আমি ব‌্যবহার করবো, যতদিন ব‌্যালেন্স থাকবে ততদিন করবো- গ্রাহকদের এটাই দাবি। আমরা সেই দাবিই বাস্তবায়ন করছি। কলড্রপের ফলে গ্রাহকদের আর্থিক ক্ষতির বিষয়টিও গুরত্বের সাথে দেখার জন‌্য তিনি মোবাইল অপারেটরসহ সংশ্লিষ্টদের নির্দেশ দেন। তিনি বলেন, ডিজিটাল সেবা সবার জন‌্য সহজলভ‌্য এবং ন‌্যায়সঙ্গত হোক এটাই প্রধানমন্ত্রী শেখ হাসিনার সরকারের লক্ষ‌্য।

আজ ঢাকায় বিটিআরসি মিলনায়তনে মোবাইল অপারেটরসমূহের ডেটা এবং ডেটাসংশ্লিষ্ট বিভিন্ন প‌্যাকেজ সম্পর্কিত নতুন নির্দেশনা বাস্তবায়ন বিষয়ক অনুষ্ঠানে মন্ত্রী এ ঘোষণা দেন।
বিটিআরসি’র চেয়ারম‌্যান শ‌্যাম সুন্দর সিকদারের সভাপতিত্বে অনুষ্ঠানে ডাক ও টেলিযোগাযোগ বিভাগের সচিব মোঃ খলিলুর রহমান বিশেষ অতিথির  বক্তৃতা করেন। অনুষ্ঠানে বিটিআরসি‘র ভাইস চেয়ারম‌্যান সুব্রত রায় মৈত্র, টেলিটকের ব‌্যবস্থাপনা পরিচালক মোঃ সাহাব উদ্দিন, এমটবের সেক্রেটারি জেনারেল ব্রিগেডিয়ার জেনারেল এস এম ফরহাদ (অবসরপ্রাপ্ত) এবং গ্রামীণফোন, রবি  ও বাংলালিংকের প্রতিনিধিগণ মোবাইল ফোনের ডেটা প‌্যাকেজ ব‌্যবস্থাপনা সহজীকরণে তাদের প্রতিক্রিয়া ব‌্যক্ত করেন এবং এ বিষয়ে বিটিআরসি‘র গাইড লাইন অনুযায়ী কার্যকর উদ্যোগ গ্রহণের বিষয়টি অবহিত করেন। বিটিআরসি’র মহাপরিচালক ব্রিগেডিয়ার জেনারেল মোঃ নাসিম পারভেজ অনুষ্ঠানে মূল প্রবন্ধ উপস্থাপন করেন।

ডাক ও টেলিযোগাযোগ মন্ত্রী ডিজিটাল সংযুক্তির মহাসড়ক তৈরি নিশ্চিত করার মাধ‌্যমে বাংলাদেশকে পঞ্চম শিল্পবিপ্লবের উপযোগী করা হবে উল্লেখ করে বলেন, প্রধানমন্ত্রী শেখ হাসিনার দূরদর্শী নেতৃত্বে  ডিজিটাল বাংলাদেশ বিনির্মাণের মাধ‌্যমে বঙ্গবন্ধুর সোনার বাংলা প্রতিষ্ঠার জন‌্য লড়াই  করছি। তিনি বলেন, এই লড়াইয়ে টেলকো ইন্ডাস্ট্রির অপরিসীম ভূমিকা রয়েছে। করোনাকালে দেশব‌্যাপী ফোর –জি নেটওয়ার্ক সম্প্রসারণে নির্দেশ বাস্তবায়নের জন‌্য অপারেটরসমূহের ভূমিকার প্রশংসা করে মন্ত্রী বলেন, কোন কিছু নির্দেশ দিয়ে নয় আমরা অপারেটরদের সাথে সব সময় এক টেবিলে বসে লক্ষ‌্য বাস্তবায়নে কাজ করছি এবং তা অব‌্যাহত থাকবে।  তিনি ইন্টারনেটকে শ্বাস-প্রশ্বাসের সাথে তুলনা করে বলেন, ডেটা যতো বেশি সম্প্রসারণ করতে পারবো ভবিষ‌্যৎ প্রজন্মের জন‌্য ততো বেশি সুযোগ সৃষ্টি করতে পারবো। মোস্তাফা জব্বার  ইন্টারনেটের সাথে প্রত্যেক শিক্ষার্থীর সংযোগ নিশ্চিত করতে শিক্ষামন্ত্রীর ভূমিকার প্রশংসা করে বলেন, ২০০৮ সালের ১২ ডিসেম্বর বাংলাদেশকে ডিজিটাল বাংলাদেশ ঘোষণার পর তা বাস্তবায়নে বড় চ‌্যালেঞ্জ ছিল। গত ১৩ বছরে বাংলাদেশ তা সফলতার সাথে অতিক্রম করে বিশ্বে এক অনুকরণীয় দৃষ্টান্ত স্থাপন করেছে বলে উল্লেখ করেন মন্ত্রী।

#
শেফায়েত/পাশা/রাহাত/এনায়েত/সঞ্জীব/মাহমুদ/সেলিম/২০২২/১৯৫০ ঘণ্টা
তথ্যবিবরণী                                                                                   নম্বর : ১০৫৭
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ১ চৈত্র (১৫ মার্চ) :

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :

“ইমিগ্রেশন ও পাসপোর্ট অধিদপ্তরের ডিজাস্টার রিকভারি সাইট সফলভাবে সম্পন্ন হওয়ায় আগামী ১৬ মার্চ থেকে ই-পাসপোর্ট সেবা কার্যক্রম চলমান থাকবে।”  
#

ইসমাইল/পাশা/রাহাত/সঞ্জীব/মাহমুদ/রেজাউল/২০২২/১৮৩২ ঘণ্টা 

তথ্যবিবরণী                                                                                                                             নম্বর: ১০৫৬
নারীবান্ধব কর্মসূচির ফলে দেশের নারীরা ক্রীড়াক্ষেত্রেও সাফল্যের স্বাক্ষর রাখছে

           -- গণপূর্ত প্রতিমন্ত্রী

ময়মনসিংহ, ১ চৈত্র (১৫ মার্চ) :

গৃহায়ন ও গণপূর্ত প্রতিমন্ত্রী শরীফ আহমেদ বলেছেন, বর্তমান সরকার নারীবান্ধব সরকার। সরকারের নারীবান্ধব কর্মসূচির ফলে ব্যবসায় উদ্যোক্তা সৃষ্টির পাশাপাশি ক্রীড়াঙ্গনেও নারীরা সাফল্যের স্বাক্ষর রেখেছে।

গত রবিবার ময়মনসিংহের সরকারি মুমিনুন্নেসা মহিলা কলেজের বার্ষিক ক্রীড়া প্রতিযোগিতা ও পুরস্কার বিতরণী অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন, দেশের নারীরা এখন আর পিছিয়ে নেই। কর্মক্ষেত্রে নারীরা যেমন সাফল্যের স্বাক্ষর রেখেছে তেমনি ব্যবসার নতুন নতুন ধারণা নিয়ে প্রচুর নারী উদ্যোক্তা দেশের আর্থসামাজিক উন্নয়নে সক্রিয় ভূমিকা পালন করছে। দেশের গণ্ডি পেরিয়ে আন্তর্জাতিক অঙ্গনেও এ দেশের নারীরা তাদের দক্ষতা ও সাফল্যের স্বাক্ষর রেখেছে। এতে একদিকে যেমন দেশের ভাবমূর্তি উজ্জ্বল হচ্ছে অন্যদিকে নারীর অগ্রযাত্রায় সরকারের গৃহীত পদক্ষেপ বহির্বিশ্বে প্রশংসিত হচ্ছে।

অনুষ্ঠানে কলেজের শিক্ষক-কর্মকর্তাসহ স্থানীয় আওয়ামী লীগ নেতৃবৃন্দ উপস্থিত ছিলেন। অনুষ্ঠান শেষে প্রতিমন্ত্রী বিভিন্ন ক্রীড়া প্রতিযোগিতার বিজয়ীদের মধ্যে পুরস্কার বিতরণ করেন।
#
রেজাউল/পাশা/রাহাত/সঞ্জীব/মাহমুদ/রেজাউল/২০২২/১৮২০ ঘণ্টা

তথ্যবিবরণী                                                                                                                             নম্বর : ১০৫৫
সরকার ‘আমার গ্রাম- আমার শহর’ কর্মসূচি বাস্তবায়ন করছে
                                      -- আবুল হাসানাত আবদুল্লাহ
মির্জাগঞ্জ (পটুয়াখালী), ১ চৈত্র (১৫ মার্চ) :


পার্বত্য চট্টগ্রাম শান্তিচুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, প্রধানমন্ত্রী শেখ হাসিনা কর্তৃক ২০১৮ সালে নির্বাচনি ইশতেহারে দেশের প্রতিটি গ্রামে আধুনিক নগর সুবিধা সম্প্রসারণের ঘোষণা দেয়া হয়েছিল। এ ঘোষণা অনুযায়ী ‘আমার গ্রাম- আমার শহর’ কর্মসূচি বাস্তবায়ন করা হচ্ছে।

আবুল হাসানাত আবদুল্লাহ্ আজ পটুয়াখালী জেলার মির্জাগঞ্জে বিশিষ্ট আলেমে দ্বীন ইয়ার উদ্দিন খলিফার মাজার জিয়ারত শেষে স্থানীয় জনপ্রতিনিধি ও গণ্যমান্য ব্যক্তিবর্গের সাথে মতবিনিময়কালে এসব কথা বলেন।

আবুল হাসানাত আবদুল্লাহ্ বলেন, আমার গ্রাম- আমার শহর কর্মসূচির মাধ্যমে প্রতিটি গ্রামে শহরের সুবিধাসহ ঘরে ঘরে বিদ্যুৎ পৌঁছে দেয়া হবে। তথ্য প্রযুক্তির মাধ্যমে নতুন প্রজন্মকে উন্নত পরিবেশে লেখাপড়ার সুযোগ সৃষ্টি করা হবে। এ কর্মসূচি বাস্তবায়িত হলে প্রতিটি গ্রামে সুপেয় পানি সরবরাহ ও উন্নতমানের পয়ঃনিষ্কাশন ব্যবস্থা নিশ্চিত হবে। সুস্থ ধারার বিনোদন ও খেলাধুলার জন্য আধুনিক অবকাঠামো গড়ে তোলা হবে।

আবুল হাসনাত আবদুল্লাহ্ পটুয়াখালীবাসীকে প্রধানমন্ত্রী শেখ হাসিনার সরকারের চলমান উন্নয়ন ও অগ্রগতির ধারাকে এগিয়ে নেয়ার আহ্বান জানান।
#

আহসান/পাশা/রাহাত/সঞ্জীব/মাহমুদ/জয়নুল/২০২২/ঘণ্টা  
তথ্যবিবরণী                                                                                                                             নম্বর : ১০৫৪
দেশের স্বার্থ রক্ষা করেই ঋণ সহায়তা নেয়া হবে
                              -- স্থানীয় সরকার মন্ত্রী
ঢাকা, ১ চৈত্র (১৫ মার্চ) :


বিশ্ব ব্যাংকসহ যে সকল আন্তর্জাতিক ব্যাংক বাংলাদেশকে ঋণ সহায়তা দেয়ার আগ্রহ দেখাচ্ছে সেগুলো যাচাই-বাছাইয়ের মাধ্যমে দেশের স্বার্থ রক্ষা করে যেটা লাভজনক এবং কল্যাণকর হবে সেই অর্থ গ্রহণ করা হবে বলে জানিয়েছেন স্থানীয় সরকার মন্ত্রী মোঃ তাজুল ইসলাম। প্রধানমন্ত্রী শেখ হাসিনার দর্শন ‘আমার গ্রাম আমার শহর’সহ গ্রামীণ অবকাঠামো উন্নয়নে সরকারের নেয়া বেশ কয়েকটি প্রকল্পে বিশ্বব্যাংক ৫ থেকে ৮ বিলিয়ন ডলার বিনিয়োগ করতে আগ্রহী বলেও জানান মন্ত্রী। 


আজ মন্ত্রণালয়ে বিশ্বব্যাংকের দক্ষিণ এশীয় বিভাগের পরিচালক (অবকাঠামো) Guangzhe Chen এর নেতৃত্বে একটি প্রতিনিধিদলের সাক্ষাৎ শেষে সাংবাদিকদের এসব কথা জানান মন্ত্রী।

মন্ত্রী বলেন, বিশ্বব্যাংকসহ অনেক আন্তর্জাতিক ব্যাংক বাংলাদেশের উন্নয়নে অর্থায়ন করে থাকে। বাংলাদেশ এখন পর্যন্ত কোনো ব্যাংকের ঋণ পরিশোধে ব্যর্থ অর্থাৎ ঋণ খেলাপি হয়নি। পদ্মা সেতুতে বিশ্বব্যাংক টাকা দিতে অপারগতা প্রকাশ করায় নিজস্ব অর্থায়নে করা হয়েছে।

মোঃ তাজুল ইসলাম জানান, ২০১৮ সালের নির্বাচনে আওয়ামী লীগের প্রতিশ্রুতি অনুযায়ী গ্রামে শহরের সব নাগরিক সেবা পৌঁছে দেয়ার অঙ্গীকার করেছে সরকার। সরকারের ঘোষণা অনুযায়ী গ্রামে যোগাযোগ ও বাজার অবকাঠামো, আধুনিক স্বাস্থ্য সেবা, মানসম্মত শিক্ষা, সুপেয় পানি, তথ্যপ্রযুক্তি সুবিধা ও দ্রুতগতিসম্পন্ন ইন্টারনেট সুবিধা, উন্নত পয়ঃনিষ্কাশন ও বর্জ্য ব্যবস্থাপনা, কমিউনিটি স্পেস ও বিনোদনের  ব্যবস্থা, ব্যাংকিং সুবিধা, গ্রামীণ কর্মসংস্থান, বিদ্যুৎ ও জ্বালানি সরবরাহ বৃদ্ধি, কৃষি আধুনিকায়ন ও যান্ত্রিকীকরণের মাধ্যমে উৎপাদন বৃদ্ধিসহ সব সুবিধা রাখা হবে। সংশ্লিষ্ট মন্ত্রণালয় ও বিভাগ ভিন্ন ভিন্ন প্রকল্পের মাধ্যমে প্রধানমন্ত্রীর এ দর্শন বাস্তবায়ন করবে।

মন্ত্রী বলেন, আমাদের গ্রামীণ অবকাঠামোর নির্মাণ, ব্রিজ, রাস্তাগুলোকে আরো টেকসইভাবে নির্মাণ করার জন্য নতুন বেশ কয়েকটি প্রকল্প নেয়া হচ্ছে। এ সব প্রকল্পে বিশ্বব্যাংক অর্থায়ন করতে আগ্রহী হয়েছে। এছাড়া গ্রামের সব জায়গায় নিরাপদ স্যানিটেশন ও সুপেয় পানি পৌঁছে দেয়ার ক্ষেত্রেও সহযোগিতার জন্য প্রতিনিধিদলের প্রতি আহ্বান জানানো হয়েছে বলেও উল্লেখ করেন তিনি।

সাক্ষাৎকালে স্থানীয় সরকার বিভাগের সিনিয়র সচিব হেলালুদ্দীন আহমদ এবং এলজিইডির প্রধান প্রকৌশলী সেখ মোহাম্মদ মহসিন উপস্থিত ছিলেন।
#

হায়দার/পাশা/রাহাত/সঞ্জীব/মাহমুদ/জয়নুল/২০২২/১৮৩০ঘণ্টা

তথ্যবিবরণী                                                                                                              নম্বর: ১০৫৩
প্রবাসী কল্যাণ মন্ত্রীর সাথে বুখারেস্টের মেয়রের সাক্ষাৎ
ঢাকা, ১ চৈত্র (১৫ মার্চ) :

প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদের সাথে রোমানিয়ার রাজধানী বুখারেস্টের (থার্ড ডিস্ট্রিক) মেয়র রবার্ট সোরিন নেগোইতা সাক্ষাৎ করেছেন। 
আজ প্রবাসী কল্যাণ মন্ত্রীর অফিসে এ সাক্ষাৎ অনুষ্ঠিত হয়েছে। এ সময় প্রবাসী কল্যাণ ও বৈদেশিক কর্মসংস্থান মন্ত্রণালয়ের সচিব ড. আহমেদ মুনিরুছ সালেহীন উপস্থিত ছিলেন।
সাক্ষাৎকালে বুখারেস্টের মেয়র বলেন, রোমানিয়ার শ্রমবাজারের বিভিন্ন খাতে বাংলাদেশের কর্মীদের ব্যাপক চাহিদা রয়েছে এবং রোমানিয়া বাংলাদেশ থেকে কর্মী নিতে আগ্রহী। এর প্রেক্ষিতে প্রবাসী কল্যাণ মন্ত্রী ইমরান আহমদ বলেন, আন্তর্জাতিক শ্রমবাজারের চাহিদা অনুযায়ী যথাযথ প্রশিক্ষণ ও সনদায়নের মাধ্যমে দক্ষ কর্মী তৈরি করা হচ্ছে। বাংলাদেশের কর্মীরা অত্যন্ত পরিশ্রমী উল্লেখ করে মন্ত্রী বলেন, পৃথিবীর বহু দেশের উন্নয়ন কর্মকাণ্ডে আমাদের কর্মীদের অবদান রয়েছে। এছাড়া তাঁরা দু’দেশের পারস্পরিক সহযোগিতা এবং স্বার্থসংশ্লিষ্ট বিভিন্ন বিষয়ে আলোচনা করেছেন। 
এ সময় বুখারেস্টের ডেপুটি মেয়র ভিক্টর নিয়াগু, জনশক্তি কর্মসংস্থান ও প্রশিক্ষণ ব্যুরোর মহাপরিচালক মোঃ শহীদুল আলম, মন্ত্রণালয়ের অতিরিক্ত সচিব মোঃ আব্দুল কাদের এবং বুখারেস্টের সিটি ম্যানেজার মারিউস ড্যানিয়েল সিওবিকা ও রোমানিয়া বাংলাদেশ চেম্বার অভ্ কমার্সের সভাপতি মোহাম্মদ রফিকুল ইসলাম উপস্থিত ছিলেন।
#

রাশেদুজ্জামান/পাশা/রাহাত/সঞ্জীব/মাহমুদ/রেজাউল/২০২২/১৮১২ ঘণ্টা

তথ্যবিবরণী                                                                                                              নম্বর: ১০৫২
শিক্ষার্থীকেন্দ্রিক শিক্ষায় সরকার গুরুত্বারোপ করছে

                      -- প্রাথমিক ও গণশিক্ষা সচিব

ঢাকা, ১ চৈত্র (১৫ মার্চ) :

প্রাথমিক ও গণশিক্ষা সচিব আমিনুল ইসলাম খান বলেছেন, চতুর্থ শিল্পবিপ্লবের চ্যালেঞ্জ মোকাবিলায় সরকার পুরানো ধারার শিক্ষার খোলনলচে পাল্টে এমন এক নতুন শিক্ষার বীজ বপনের কাজে হাত দিয়েছে, যা শিক্ষার্থীর মস্তিষ্ক ও পিঠ থেকে মুখস্থবিদ্যার বোঝা ঝেড়ে ফেলে তাদের কৌতূহল, জিজ্ঞাসা, অনুসন্ধান, গবেষণা ও ভাবনার শক্তিকে জাগাবে ও কাজে লাগাবে। তিনি বলেন, সরকার শিক্ষককেন্দ্রিক ব্যবস্থা থেকে শিক্ষার্থীকেন্দ্রিক শিক্ষায় উত্তরণে গুরুত্বারোপ করেছে। এ ব্যবস্থায় শিক্ষার্থী নিজেই নানা চ্যালেঞ্জ গ্রহণ করবে এবং তা মোকাবিলা করে অভীষ্ট গন্তব্যে পৌঁছাবে। 
গণশিক্ষা সচিব আজ রাজধানীতে প্রাথমিক শিক্ষা অধিদপ্তর আয়োজিত ‘৪র্থ শিল্পবিপ্লবের সম্ভাব্য চ্যালেঞ্জ মোকাবিলায় আমাদের করণীয়’ শীর্ষক কর্মশালায় প্রধান অতিথির বক্তৃতায় (ভার্চুয়াল) এসব কথা বলেন।
প্রাথমিক শিক্ষা অধিদপ্তরের মহাপরিচালক আলমগীর মোহাম্মদ মনসুরুল আলমের সভাপতিত্বে অনুষ্ঠানে বক্তৃতা করেন অধিদপ্তরের অতিরিক্ত মহাপরিচালক সোহেল আহমেদ ও পরিচালক হামিদুল হক।
কর্মশালায় ‘৪র্থ শিল্পবিপ্লবে শিক্ষায় সম্ভাব্য চ্যালেঞ্জ এবং আমাদের করণীয়, প্রস্তুতি’ বিষয়ে চারটি ক্ষেত্রে (কনটেন্ট ও শিখন-শেখানো কার্যক্রম, শিক্ষক সক্ষমতা উন্নয়ন, মূল্যায়ন এবং অবকাঠামো) ৪টি দলের দলীয় কাজ উপস্থাপন করা হয়।
#
মাহবুবুর/পাশা/রাহাত/সঞ্জীব/মাহমুদ/রেজাউল/২০২২/১৮১০ ঘণ্টা

তথ্যবিবরণী                                                                                                              নম্বর: ১০৫১ 

কোভিড-১৯ সংক্রান্ত সর্বশেষ প্রতিবেদন 

ঢাকা, ১ চৈত্র (১৫ মার্চ) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল সোমবার সকাল ৮টা থেকে আজ মঙ্গলবার সকাল ৮টা পর্যন্ত ২৪ ঘণ্টায় দেশে ২১৭ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ৫৪ শতাংশ। এ সময় ১৪ হাজার ৪৯ জনের নমুনা পরীক্ষা করা হয়েছে।     
গত ২৪ ঘণ্টায় কোভিড আক্রান্ত কোনো রোগীর মৃত্যু হয়নি। এ পর্যন্ত ২৯ হাজার ১১২ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৬৪ হাজার ৪০৮ জন।

#

জাকির/পাশা/রাহাত/সঞ্জীব/মাহমুদ/রেজাউল/২০২২/১৭১৮ ঘণ্টা
তথ্যবিবরণী                                                                             
                              নম্বর : ১০৫০
অনলাইন মনিটরিংয়ের আওতায় আসবে খাদ্য অধিদপ্তরের কার্যক্রম
                                                                    - খাদ্যমন্ত্রী

ঢাকা, ১ চৈত্র (১৫ মার্চ) :                                       
 
খাদ্যমন্ত্রী সাধন চন্দ্র মজুমদার বলেছেন, খাদ্য মন্ত্রণালয় সততায় পিছিয়ে নেই, প্রযুক্তি ব্যবহারের দক্ষতায়ও পিছিয়ে থাকবে না। অনলাইন ফুড স্টক এন্ড মার্কেট মনিটরিং সিস্টেম চালুর ফলে খাদ্যশস্য সংগ্রহ, পরিবহন, বিতরণ ও সংরক্ষণে স্বচ্ছতা ও জবাবদিহিতা নিশ্চিত হবে । সহসাই অনলাইন মনিটরিংয়ের আওতায় আসবে খাদ্য অধিদপ্তরের কার্যক্রম।

আজ ঢাকায় সিরডাপ আন্তর্জাতিক সম্মেলন কেন্দ্রে ‘অনলাইন ফুড স্টক এন্ড মার্কেট মনিটরিং সিস্টেম’ শীর্ষক কর্মশালায় প্রধান অতিথির বক্তব্যে মন্ত্রী এসব কথা বলেন।

মন্ত্রী বলেন, ডিজিটাল বাংলাদেশের কার্যকারিতা করোনাকালে প্রতীয়মান হয়েছে । ডিজিটাল পদ্ধতি থাকায় জনসাধারণের কাছে সহজেই সেবা পৌঁছে দেওয়া সম্ভব হয়েছে।

প্রকল্প বাস্তবায়নকারী প্রতিষ্ঠানের উদ্দেশ্যে মন্ত্রী বলেন, চুক্তি স্বাক্ষর অনুষ্ঠানে আপনাদের বলেছিলাম কাজের গুণগতমান ও সময়ক্ষেপণ যাতে না হয় সেদিকে সুদৃষ্টি রাখবেন। আজও একই কথা বলতে চাই আপনারা সঠিক সময়ের মধ্যে কাজ শেষ করবেন। কাজের গুণগতমানের সাথে আমরা কোন আপস করবো না। তিনি বলেন, সততা ও নিষ্ঠার সাথে দায়িত্ব পালন করতে হবে। ডিজিটাল যুগে নিজেদের প্রযুক্তির সাথে মানিয়ে নিয়ে দক্ষতা অর্জন করতে হবে। সেই সাথে সেবাদানের মানসিকতার প্রস্তুতিও থাকতে হবে।

খাদ্য অধিদপ্তরের মহাপরিচালক মো: শাখাওয়াত হোসেনের সভাপতিত্বে বিশেষ অতিথির বক্তব্য রাখেন খাদ্য মন্ত্রণালয়ের সচিব ড. মোছাম্মৎ নাজমানারা খানম।

দিনব্যাপী কর্মশালায় খাদ্য মন্ত্রণালয় ও অধিদপ্তরের ঊর্ধ্বতন কর্মকর্তাবৃন্দ, আঞ্চলিক খাদ্য নিয়ন্ত্রক, জেলা ও উপজেলা খাদ্য নিয়ন্ত্রকবৃন্দ অংশ নেন।

#

কামাল/পরীক্ষিৎ/জাহাঙ্গীর/রবি/রেজ্জাকুল/মানসুরা/২০২২/১৫২০ ঘণ্টা  

তথ্যবিবরণী 









                   নম্বর: ১০৪৯
বিশ্ব বাজারের চাহিদা অনুযায়ী মৎস্য রপ্তানিতে যাচ্ছে সরকার

                                            -মৎস্য ও প্রাণিসম্পদ মন্ত্রী

ঢাকা, ১ চৈত্র (১৫ মার্চ):

আন্তর্জাতিক বাজারের চাহিদা অনুযায়ী গুণগতমানের মৎস্য রপ্তানির লক্ষ্যে সরকার নানা পদক্ষেপ গ্রহণ করেছে বলে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।


গতকাল যুক্তরাষ্ট্রের বোস্টনে গ্লোবাল সি ফুড অ্যালায়েন্স আয়োজিত সি ফুড এক্সপো নর্থ আমেরিকা (সিনা) এর অন্যতম ইভেন্ট 'রিভাইটালাইজিং ব্ল্যাক টাইগার শ্রিম্প' শীর্ষক উপস্থাপনা ও আলোচনা সভায় অংশ নিয়ে মন্ত্রী এ কথা জানান।


নিউইয়র্কে বাংলাদেশের কনস্যুলেট জেনারেল মোহাম্মদ মনিরুল ইসলাম, গ্লোবাল সি ফুড অ্যালায়েন্সের সভাপতি জর্জ চেম্বারলিন, বাংলাদেশ চিংড়ি ও মৎস্য ফাউন্ডেশনের চেয়ারম্যান সৈয়দ মাহমুদুল হক এ সময় উপস্থিত ছিলেন।


মন্ত্রী বলেন, বাংলাদেশে মৎস্যসম্পদের অধিক উৎপাদন ও গুণগতমান নিশ্চিতের জন্য সরকারের উদ্যোগে অবকাঠামো উন্নয়ন, রোগমুক্ত পোনা সরবরাহ, আন্তর্জাতিক মানের মাননিয়ন্ত্রণ ল্যাবরেটরি স্থাপন ও পরিচালনা, প্রয়োজনীয় আইন প্রণয়ন হচ্ছে। ‘মৎস্য ও মৎস্যপণ্য (পরিদর্শন ও মাননিয়ন্ত্রণ) আইন ২০২০’ শিরোনামে সরকার নতুন আইন প্রণয়ন করেছে। বাগদা চিংড়ির গুণগতমান নিশ্চিতের জন্য রোগমুক্ত চিংড়িপোনা উৎপাদন ও সরবরাহ, বিজ্ঞানসম্মত উত্তম মৎস্যচাষ পদ্ধতি অনুসরণ ও আইনের কঠোর প্রয়োগসহ নানা কার্যক্রম পরিচালনা করা হচ্ছে। চিংড়িচাষ ও প্রক্রিয়াকরণে 'ফিশ এন্ড ফিশারি প্রোডাক্টস অফিসিয়াল কন্ট্রোল প্রটোকল' ও 'অ্যাকুয়াকালচার মেডিসিনাল প্রোডাক্টস নিয়ন্ত্রণ নির্দেশিকা' প্রণয়ন ও অনুসরণ করা হচ্ছে। এছাড়া চিংড়ি চাষিদের উৎপাদনসক্ষমতা বৃদ্ধির জন্য প্রয়োজনীয় সহায়তা এবং চিংড়ি চাষে গুচ্ছচাষ পদ্ধতির উদ্যোগ গ্রহণ করা হয়েছে।


এ সময় মন্ত্রী আন্তর্জাতিক বাজারে বাংলাদেশের বাগদা চিংড়ির উচ্চমূল্য প্রাপ্তির লক্ষ্যে চিংড়ির থার্ড পার্টি সার্টিফিকেশন প্রবর্তনের জন্য গ্লোবাল সি ফুড অ্যালায়েন্সসহ সংশ্লিষ্ট অন্যান্যদের সহযোগিতা কামনা করেন।


পরে মন্ত্রী 'রিভাইটালাইজেশন অব ব্ল্যাক টাইগার শ্রিম্প কমিউনিটি' নামক একটি ওয়েব পোর্টালের উদ্বোধন করেন।

তথ্যবিবরণী     







                                  নম্বর : ১০৪৮
স্বাধীনতা পদক পাচ্ছেন ১০ ব্যক্তি ও ১ প্রতিষ্ঠান 
ঢাকা, ১ চৈত্র (১৫ মার্চ) : 


স্বাধীনতা পুরস্কার-২০২২ ঘোষণা করেছে সরকার। এবছর দশ জন বিশিষ্ট ব্যক্তি ও একটি প্রতিষ্ঠানকে এ পদক প্রদানের সিদ্ধান্ত গ্রহণ করা হয়েছে। জাতীয় পর্যায়ে গৌরবোজ্জ্বল ও কৃতিত্বপূর্ণ অবদানের স্বীকৃতিস্বরূপ তাঁদের এ সম্মাননায় ভূষিত করা হয়েছে।

‘স্বাধীনতা পুরস্কার-২০২২’ প্রাপ্তরা হচ্ছেন : বীর মুক্তিযোদ্ধা ইলিয়াস আহমেদ চৌধুরী (স্বাধীনতা ও মুক্তিযুদ্ধ); শহীদ কর্নেল খন্দকার নাজমুল হুদা, বীর বিক্রম (স্বাধীনতা ও মুক্তিযুদ্ধ); আব্দুল জলিল (স্বাধীনতা ও মুক্তিযুদ্ধ); সিরাজ উদ্‌দীন আহমেদ (স্বাধীনতা ও মুক্তিযুদ্ধ); মরহুম মোহাম্মদ ছহিউদ্দিন বিশ্বাস (স্বাধীনতা ও মুক্তিযুদ্ধ); মরহুম সিরাজুল হক (স্বাধীনতা ও মুক্তিযুদ্ধ); অধ্যাপক ডাঃ কনক কান্তি বড়ুয়া (চিকিৎসাবিদ্যা); অধ্যাপক ডা. মোঃ কামরুল ইসলাম (চিকিৎসাবিদ্যা); মরহুম মোঃ আমির হামজা (সাহিত্য) ও মরহুম স্থপতি সৈয়দ মাইনুল হোসেন (স্থাপত্য)। গবেষণা ও প্রশিক্ষণে এবছর স্বাধীনতা পদক পাচ্ছে বাংলাদেশ গম ও ভুট্টা গবেষণা ইনস্টিটিউট (বিডাব্লিউএমআরআই)।

আজ মন্ত্রিপরিষদ বিভাগের এক প্রেস বিজ্ঞপ্তিতে এ তথ্য জানানো হয়েছে। 

